
«Službeni glasnik Općine Velika Kladuša», broj: 11/02


Na osnovu odredaba člana 2. i 21. Zakona o porezima građana Unsko-sanskog kantona («Sl.glasnik USK-a, br. 9/99 i 8/00), člana 7. Zakona o pripadnosti javnih prihoda Unsko-sanskog kantona i finansiranju Unsko-sanskog kantona («Sl.glasnik USK-a», br.3/97), člana 28.točka 6. Zakona o lokalnoj samoupravi Unsko-sanskog kantona («Sl.glasnik Unsko-sanskog kantona», br.5/97, 1/98 i 2/00) i člana 21.Statuta Općine Velika Kladuša-prečišćeni tekst («Službeni glasnik Općine Velika Kladuša», br.01/01) Općinsko vijeće Općine Velika Kladuša na svojoj XXVIII sjednici održanoj dana, 26.12.2002.godine, donijelo je 

ODLUKU

o izmjenama i dopunama Odluke o porezima građana Općine Velika Kladuša 

Član 1.


Ovom Odlukom vrše se izmjene i dopune Odluke o porezima građana Općine Velika Kladuša («Službeni glasnik općine Velika Kladuša», broj: 5/2001).

Član 2.


Član 5. mijenja se i glasi:


« Porez na imovinu plaćaju vlasnici imovine iz člana 20. Zakona o porezima Unsko-sanskog kantona u iznosima predviđenim članom 21. istog Zakona.»

Član 3.


U članu 16. na kraju , umjesto tačke stavlja se zarez i dodaje tekst:


«S tim da kod izvođenja djela narodne i zabavne muzike prijavljeni autorski honorar kad je u pitanju ugostiteljski objekat ne može biti manji od 800,00 KM , kad je u pitanju izvođač ili grupa koji su građani Bosne i Hercegovine , odnosno 1.500,00 KM kad su u pitanju građani druge države po večeri, a za koncerte u sali ili na otvorenom prostoru za građane Bosne i Hercegovine 3.000,00 KM , a za građane druge države 6.000,00 KM.


U slučaju kad je unesen u ugovor niži autorski honorar za poresku osnovicu uzimaju se iznosi iz prethodnog stava.»

Član 4.


Ova Odluka stupa na snagu danom objavljivanja u «Službenom glasniku Općine Velika Kladuša», s tim što će se odredbe člana 2. primjenjivati od 01.01.2003.godine.

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-179/02

Datum:26.12.2002.godine 

VELIKA KLADUŠA
Na osnovu odredaba člana 1. Zakona o kantonalnim taksama («Sl.list SR BiH», broj: 21/77, 35/88 i 26/89), te člana 21.Statuta Općine Velika Kladuša-prečišćeni tekst («Službeni glasnik Općine Velika Kladuša», br.01/01) Općinsko vijeće Općine Velika Kladuša na svojoj XXVIII sjednici održanoj dana, 26.12.2002.godine, donijelo je 

ODLUKU

o izmjenama i dopunama Odluke o 

komunalnim taksama

Član 1.


U članu 5. Odluke o komunalnim taksama («Sl.glasnik Općine Velika Kladuša br. 6/98) na kraju istog dodaje se novi stav koji glasi:


«Porezna uprava će za neblagovremeno plaćanje komunalne takse obveznicima iste za dane kašnjena obračunavati kamatu po stopi koja se primjenjuje kod kašnjenja ostalih javnih prihoda.»

Član 2.


Ova Odluka stupa na snagu danom objavljivanja u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





Husein Hadžić,ing.s.r.

Broj: 01-05-180/02

Datum:26.12.2002.godine 

VELIKA KLADUŠA

Na osnovu člana 31. Zakona o budžetima –proračunima Federacije Bosne i Hercegovine («Sl.novine F BiH», broj: 20/98) , člana 3. Zakona o budžetu Unsko-sanskog kantona («Sl.list USK-a», br.3/97), te člana 21.Statuta Općine Velika Kladuša-prečišćeni tekst («Službeni glasnik općine Velika Kladuša», br.01/01) Općinsko vijeće Općine Velika Kladuša na svojoj XXVIII sjednici održanoj dana, 26.12.2002.godine, donijelo je 

ODLUKU

o privremenom finansiranju Općine Velika Kladuša za period januar-mart 2003.godine

Član 1.


Ovom Odlukom propisuje se način privremenog finansiranja Općine Velika Kladuša do donošenja budžeta za 2003.godinu, a najkasnije do 31.marta 2003.godine.

Član 2.


Sredstva za privremeno finansiranje raspoređuju se proporcionalno vremenskom periodu privremenog finansiranja na osnovicu raspoređenih budžetskih prihoda i primitaka predviđenih budžetom za 2002.godinu, a najviše do iznosa 585.216 KM.

Član 3.


Ovlašćuju se Načelnik općine i Zamjenik načelnika Općine Velika Kladuša da vrše raspodjelu sredstava iz člana 2. ove Odluke proporcionalno raspoređenim sredstvima po namjenama u budžetu za 2002.godinu.

Član 4.


Ova Odluka stupa na snagu danom objavljivanja u «Službenom glasniku Općine Velika Kladuša», a primjenjivat će se od 01.01.2003.godine.

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-181/02

Datum:26.12.2002.godine 

VELIKA KLADUŠA
Na osnovu člana 21. Statuta Općine Velika Kladuša-Prečišćeni tekst («Sl. glasnik Općine Velika Kladuša», broj: 1/2001) i člana  86., 94., 107,108 i 109. Poslovnika Općinskog vijeća Općine Velika Kladuša-Prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po Nacrtu Odluke o Budžetu Općine Velika Kladuša 2003.godinu,  Općinsko vijeće Općine Velika Kladuša na XXVIII sjednici održanoj dana, 26.12.2002.godine, d o n i j e l o  j e 

Z A K L J U Č A K

I


PRIHVATA SE  Nacrt Odluke o Budžetu općine Velika Kladuša za 2003. godinu i upućuje na javnu raspravu u skladu sa Poslovnikom Općinskog vijeća općine Velika Kladuša.

II


Ovaj Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




    Husein Hadžić,ing.s.r.

Broj: 01-05-182/2002.

Datum: 26.12.2002.godine
VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik općine Velika Kladuša», broj: 1/2001) i člana 86.i 94. Poslovnika Općinskog vijeća Općine Velika Kladuša –prečišćeni tekst («Sl.glasnik općine Velika Kladuša», broj: 1/2001), a nakon provedene rasprave o zahtjevu Mjesne zajednice Glinica upućenom, posredstvom Službe za obnovu, razvoj i poduzetništvo, Općinskom vijeću radu posredovanja kod Kantonalnih organa nadležnih za poslove obnove i povratka, radi obezbjeđenja potrebnih financijskih sredstava za sanaciju oštećenih porodično-stambenih objekata na području MZ Glinica , Općinsko vijeće Općine Velika Kladuša na XXVIII sjednici održanoj dana,26.12.2002.godine , usvojilo je 

Z A K L J U Č A K

I


Traži se od Kantonalnog ministarstva zdravstva i socijalne politike i Kantonalnog ministarstva za građenje , prostorno uređenje i zaštitu okoline, da na prvom narednom zasjedanju Skupštine Unsko sanskog kantona , prilikom donošenja Budžeta za 2003.godinu, predlože utvrđivanje stavke u Budžetu, za sanaciju porodično-stambenih objekata u vlasništvu građana Mjesne zajednice Glinica, Općina Velika Kladuša. 

Ukupan iznos sredstava koja su neophodna za sanaciju sedamnaest (17) porodičnih kuća je cca 250.000.- KM, koja bi u jednakim iznosima bila dodijeljena njihovim korisnicima.

II


Odobrena sredstva iz Budžeta USK-a  realizirala bi se preko transakcijskog računa Mjesne zajednice Glinica, a kriterije i odluke o pojedinačnim doznakama sredstava građanima za sanaciju porodično stambenih objekata, donosit će Savjet Mjesne zajednice Glinica uz suglasnost Savjeta Općinskog načelnika.

III


Ovaj Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-183/02

Datum:26.12.2002.godine 

VELIKA KLADUŠA


Na osnovu člana 33. Statuta općine Velika Kladuša–prečišćeni tekst («Službeni glasnik općine Velika Kladuša», broj: 1/01) i člana 13. Odluke o organizaciji općinske uprave općine Velika Kladuša («Sl.glasnik općine Velika Kladuša», broj: 1/98, 4/98, 2/99 i 8/00), Općinski načelnik, d o n o s i 

R J E Š E N J E

o imenovanju  Komisije za izbor amblema-znaka UO TVJ Velika Kladuša

I


Imenuje se Komisija za izbor amblema-znaka Upravne organizacije teritorijalna vatrogasna jedinica, općinskog organa uprave Velika Kladuša, u sastavu:

1. Abdić Fikret –Toda, za predsjednika,

2. Pajazetović Enes, za člana i 

3. Isaković Ćazim , za člana.

II


Zadatak Komisije iz tačke I Rješenja je da izvrši prijem prijava na Konkurs za izradu idejnog rješenja amblema-znaka Upravne organizacije teritorijalna vatrogasna jedinica Velika Kladuša, objavljen u sedmičnom nezavisnom listu «Prezent» izvrši uvid u  kompletnost pristiglih prijava, obradi iste i predloži Općinskom načelniku Općine Velika Kladuša najuspješnije rješenje za amblem-znak UO TVJ Velika Kladuša.

III


Zadatak iz tačke II ovog rješenja Komisija će izvršiti odmah po zatvaranju Konkursa a mandat iste traje do okončanja navedenog posla.

IV


Ovo rješenje stupa na snagu danom donošenja i ima se objaviti u «Službenom glasniku općine Velika Kladuša».

OPĆINA VELIKA KLADUŠA

OPĆINSKI NAČELNIK


NAČELNIK




            Husein Delić,dipl.pravnik

Broj: 02-Sl/02.

Datum: 17.12.2002.godine

VELIKA KLADUŠA

________________________

____________

«Službeni glasnik Općine Velika Kladuša», broj: 11/02

